
	پرسنل ہارڈ شپ اسسٹنس پروگرام – عمومی معلومات 

	ایمرجنسی ریلیف ادیئیگیاں اور دوبارہ بحالی کے لیے امداد 
Urdu| اردو


[bookmark: _ma99nbe1zb2c]بڑی ہنگامی صورتحال میں مالی امداد
ایک بڑی ہنگامی صورتحال درج ذیل ہو سکتی ہے:
· بش فائر (جنگل کی آگ)
· سیلاب
· طوفان
· زلزلہ۔ 
یہ ہنگامی حالات درج ذیل کو نقصان پہنچا سکتے ہیں:
· گھر
· عمارتیں
· سڑکیں 
· درخت۔
اگر آپ کی رہائشی جگہ پر کوئی بڑی ہنگامی صورتحال پیش آتی ہے، تو وکٹورین حکومت آپ کی مدد کے لیے آپ کو رقم دے سکتی ہے۔ آپ کو یہ رقم واپس کرنے کی ضرورت نہیں ہے۔
ادائیگیوں کی دو اقسام ہیں:
1. ایمرجنسی ریلیف پیمنٹ (ہنگامی امدادی ادائیگی)
2. ایمرجنسی ری اسٹیبلشمنٹ اسسٹنس (دوبارہ بحالی کے لیے امداد)
ایمرجنسی ریلیف پیمنٹ (ہنگامی امدادی ادائیگی)
اگر یہ ادائیگی دستیاب ہو تو ہو سکتا ہے کہ آپ اسے حاصل کر سکیں۔
ایمرجنسی ریلیف پیمنٹ آپ کی سب سے ضروری چیزوں کی ادائیگی میں مدد کر سکتی ہے، بشمول:
· خوراک (کھانا)
· کپڑے
· ادویات 
· رہائش۔ 
ایمرجنسی ریلیف ادائیگیوں کی رقم آپ کے گھرانے کے ہر فرد کے لیے ایک مقررہ رقم کی بنیاد پر ہوتی ہے۔
اس ادائیگی کا حساب آپ کی آمدنی کی بنیاد پر نہیں لگایا جاتا۔
ایمرجنسی ریلیف پیمنٹ کون حاصل کر سکتا ہے
آپ اس امداد کے لیے درخواست دے سکتے ہیں اگر: 
· آپ کا گھر کسی بڑی ہنگامی صورتحال سے متاثر ہوا ہو
· بڑی ہنگامی صورتحال کی وجہ سے آپ کو اپنا گھر چھوڑنا پڑا ہو، یا آپ واپس نہیں جا پا رہے ہوں
· آپ کو کھانے یا رہائش جیسی چیزیں خریدنے کے لیے رقم کی ضرورت ہو۔
ایمرجنسی ریلیف پیمنٹ کے لیے درخواست دینا
آپ کو ادائیگی کے لیے درخواست دینی ہوگی۔ ڈیپارٹمنٹ آف فیملیز، فیئرنیس اینڈ ہاؤسنگ (DFFH) آپ کی درخواست کا جائزہ لے گا۔ وہ آپ کو بتائیں گے کہ آیا آپ اس ادائیگی کے اہل ہیں یا نہیں۔
ہنگامی صورتحال کی نوعیت کے مطابق، درخواست دینے کے چند مختلف طریقے ہو سکتے ہیں۔
ذاتی طور پر
آپ یہاں چیک کر سکتے ہیں کہ آیا آپ کے قریب کوئی ایمرجنسی ریلیف سینٹر کھلا ہے: www.emergency.vic.gov.au/relief اگر کھلا ہے، تو آپ وہاں خود جا سکتے ہیں۔ اگر ممکن ہو تو اپنی شناخت کی کوئی دستاویز (ID) ساتھ لائیں، جیسے:
· ڈرائیور لائسنس
· میڈیکیئر کارڈ
· کوئی خط یا یوٹیلیٹی بل (بجلی/گیس کا بل) جس پر آپ کا پتہ درج ہو۔
وہاں پہنچنے پر، وکٹورین حکومت کا کوئی نمائندہ آپ سے بات کرے گا تاکہ دیکھا جا سکے کہ کیا آپ اس امداد کے اہل ہیں۔ اگر آپ اہل ہوئے، تو وہ ادائیگی کی درخواست دینے میں آپ کی مدد کریں گے۔
آن لائن
کئی مرتبہ آپ آن لائن بھی ایمرجنسی ریلیف ادائیگی کے لیے درخواست دے سکتے ہیں۔ ہدایات کے لیے یہ ویب سائٹ دیکھیں: www.emergency.vic.gov.au/relief
ایمرجنسی ری اسٹیبلشمنٹ اسسٹنس (دوبارہ بحالی کے لیے امداد)
آپ یہ امداد حاصل کر سکتے ہیں، اگر یہ دستیاب ہو اور اگر:
· ہنگامی صورتحال سے متاثرہ گھر کی مرمت کے لیے آپ کے پاس زیادہ رقم نہ ہو
· آپ کے پاس گھر یا سامان کی انشورنس نہ ہو
· گھر تباہ ہونے یا نقصان پہنچنے کی وجہ سے آپ واپس نہ جا سکیں
· ایک بڑی ہنگامی صورتحال کی وجہ سے آپ 7 دن سے زیادہ عرصے تک اپنے گھر نہ پہنچ سکے ہوں
ادائیگی کی رقم
آپ کو ملنے والی رقم کا انحصار ان باتوں پر ہے:
· آپ کے گھر میں رہنے والے افراد کی تعداد
· آپ کے گھر کو کتنا نقصان پہنچا ہے
· آپ کی آمدنی کتنی ہے۔
آپ اس رقم کو درج ذیل کاموں کے لیے استعمال کر سکتے ہیں:
· کہیں اور رہ کر اپنے گھر کی صفائی کے لیے
· اپنے گھر کی مرمت کے لیے
· اپنے گھر کی دوبارہ تعمیر کے لیے
· خراب ہونے والے سامان کی تبدیلی کے لیے۔
درخواست کیسے دیں
درخواست دینے کے طریقے کار کے بارے میں معلومات کے لیے:
· VicEmergency ہاٹ لائن کو 226 226 1800 پر کال کریں (مترجم کے لیے 9 دبائیں)
· www.emergency.vic.gov.au/relief پر جائیں۔
ڈیپارٹمنٹ آف فیملیز، فیئرنس اینڈ ہاؤسنگ (DFFH) کا کوئی نمائندہ بھی آپ سے دوبارہ بحالی کی ادائیگی (re-establishment payment) کے بارے میں بات کر سکتا ہے۔ وہ درخواست دینے میں آپ کی مدد کریں گے۔
آپ کو اپنی درخواست کے حصے کے طور پر ہمیں کچھ دستاویزات دکھانا ہونگے۔ آپ کو درج ذیل کا ثبوت پیش کرنا ہوگا:
· شناخت، مثال کے طور پر، ڈرائیور لائسنس یا پاسپورٹ
· آمدنی، مثال کے طور پر، پے سلپ یا سینٹرلنک ادائیگی کی تفصیل
· انشورنس اسٹیٹس، مثال کے طور پر، آپ کی انشورنس کمپنی کی کوئی دستاویز
· آپ کے گھر پر اثرات، مثلا نقصانات کی تصاویر یا مرمت کے لیے لگائے گئے خرچ کا تخمینہ (quotes)۔
مزید مدد اور معاونت
وکٹورین حکومت اور آپ کی مقامی کونسل آپ کو دیگر ریلیف اور ریکوری سروسز تلاش کرنے میں مدد کر سکتی ہے۔ 
اگر آپ کو مدد کی ضرورت ہو تو براہ کرم VicEmergency ہاٹ لائن کو 226 226 1800 پر کال کریں۔ انٹرپریٹر (مترجم) لینے کے لیے 9 دبائیں۔
آپ ریلیف اور ریکوری کی معلومات www.emergency.vic.gov.au/relief پر حاصل کر سکتے ہیں۔ آپ اپنی مقامی کونسل کی ویب سائٹ اور ان کے سوشل میڈیا پیجز بھی چیک کر سکتے ہیں۔
پرسنل ہارڈ شپ اسسٹنس پروگرام کی معلومات
پرسنل ہارڈ شپ اسسٹنس پروگرام کے بارے میں مزید معلومات کے لیے وزٹ کریں:www.services.dffh.vic.gov.au/personal-hardship-assistance-program
اہم رابطے
کونسل:
· اپنی مقامی کونسل یہاں تلاش کریں: www.vic.gov.au/know-your-council 
VicEmergency:
· ہاٹ لائن کو 226 226 1800 پر کال کریں
· ویب سائٹ www.emergency.vic.gov.au 
گھریلو تشدد کی خدمات:
·  Safe Steps فیملی وائیلنس رسپانس سنٹر کو 
	اس دستاویز کو کسی اور فارمیٹ میں حاصل کرنے کے لیے، ایمرجنسی مینجمنٹ برانچ کو ای میل کریں۔ <emb@dffh.vic.gov.au>
وکٹورین حکومت، 1 Treasury Place, Melbourne کی طرف سے منظور شدہ اور شائع شدہ
© State of Victoria, Australia, Department of Families, Fairness and Housing، نومبر 2023۔

